
Ceist i gcomhair freagra ó bhéal O-000001/2023
ar an gCoimisiún
Riail 136
Norbert Lins
thar ceann an  Choiste um Thalmhaíocht agus um Fhorbairt Tuaithe

Ábhar: Infhaighteacht leasachán san Aontas

Sa teachtaireacht ón gCoimisiún an 9 Samhain 2022 maidir le hinfhaighteacht agus inacmhainneacht 
leasachán a áirithiú, déantar anailís ar thionchar mhargaí teannta na leasachán ar shlándáil bia agus 
ar phraghsanna bia agus liostaítear bearta chun dul i ngleic leis sin. Ina theannta sin, leagtar amach 
ann na bearta atá déanta cheana féin agus na gníomhaíochtaí atá á gcur chun feidhme nó á n-ullmhú 
faoi láthair chun praghas an gháis a theorannú. Moltar ann freisin roinnt bearta meántéarmacha agus 
fadtéarmacha chun spleáchas an Aontais ar allmhairithe leasachán a laghdú agus chun cabhrú le 
feirmeoirí an leas is fearr a bhaint as leasacháin agus aistriú chuig leasacháin orgánacha nuair is 
féidir.

Tá an Coiste um Thalmhaíocht agus um Fhorbairt Tuaithe den tuairim nach bhfuil sa teachtaireacht 
agus sna bearta a fógraíodh ach an chéad chéim áfach. I bhfianaise an mhéid thuas:

1. Cad iad na bearta breise atá beartaithe ag an gCoimisiún d’fhonn margaí idirnáisiúnta leasachán 
a oscailt agus infhaighteacht leasachán a chinntiú?

2. Cén chaoi a bhfuil sé i gceist ag an gCoimisiún neamhspleáchas fadtéarmach an Aontais ar 
allmhairí leasacháin a shaothrú agus neamhthuilleamaíocht an Aontais i leasacháin a chur chun 
cinn?

3. Cén chaoi a bhfuil sé i gceist ag an gCoimisiún a áirithiú go mbeidh comhairle agus uirlisí 
leordhóthanacha ar fáil d’fheirmeoirí maidir le feabhas a chur ar thorthúlacht na hithreach agus ar 
bhainistiú leasachán?

Curtha síos: 11.1.2023

Spriocdháta i gcomhair freagra: 12.4.2023


